
MHWLs aye luɔi gam tënë kɔcdït nɔŋ run kaa 26 ku lɔtueŋ. Alëu bïk kuɔɔny de pial ë nhom 
ku pial ë guɔ̈p cï juiɛ̈ɛ̈r käkuun kɔɔr raan ëbën keek. Alëu ëya bïk yïn gäm yïlac/töök ku 
muɔ̈ɔ̈k/tïït ë nyin të nɔŋ yïn tuany ë nhom ku/ka käk cenë keek diɛɛr lɔŋë cäm de wɛlrac. 
Aye luui në ɣän ke Victoria yic ëbën.  

Yen luɔi kënë atɔ̈u ëya tënë kɔc ke baai/anïn, dumuuk/kɔc ë tiɛ̈ɛ̈t nyin, ku jɔl ya mäth ë raan 
nɔŋ tuany ë nhom kuɔɔny. MHWLs alëu bï yïn ya kuɔny në luɔidun de muɔ̈ɔ̈k/tïït ë nyin yic 
ku tënë käk kɔɔr keek në pial ë nhomdu yic.  

MHWLs aacï looi kenë ku tënë akuutthii ë kɔc de baai yekë keek luɔ̈ɔ̈i. Keek alëu bïk yïn 
kuɔny ba rɔt rek wenë kuɔɔny ku loilooi tɔ̈u tëdun tɔ̈ yïn thïn yic. Acï keek guiir/looi bïk 
ya tɔ̈u tëwën lëu benë keek guɔ lac/dac ya yök thïn, na cɔk ya jam në telepun, cäth ba lɔ 
thïn, ka nɛ̈m de baai.

Yeeŋö ye cɔl MHWL?

Yen athöör kënë ee gɛm në wël ke lëk/thön lɔŋë Pial ë nhom ku pial guɔ̈p ë kɔc ke baai 
(MHWLs). Yen ee kɔc guiɛ̈ɛ̈r tɛ̈n lëu benë Akut de MHWLs kɔc nɔŋ gup Autistic (Tuany ë 
Autism) kuɔny thïn tënɔŋ kek kä wën cenëke diɛɛr në keek lɔŋë tuany ë nhom. Yen ee 
kɔc guiɛ̈ɛ̈r ëya në tɛ̈n lëu bï yïn cööt në luɔi de MHWL.

Të yök yïn luɔɔi de MHWL, ëka bï thëm thɛɛr de käkuun kɔɔr keek ya looi. Keek abï aguiɛɛr 
de muɔ̈ɔ̈k/tïït ë nyin ya looi kenë yïn. Abï keek ya nyuɔ̈ɔ̈th në yïn në kaam de ye ajuɛɛr kënë 
yic ëbën.  

MHWLs alëu bï ya gɛm në loilooi ke thaa thiin cekic, thaa tɔ̈ ciɛɛl ku jɔl ya thaa bäär yic 
(agut cï bï pɛ̈i kaa 12 ke luɔɔi dööt), agut cï:  

•  Kuɔɔny ye looi në kaam de ŋɛk-ke ŋɛk kenë akïm lui të de pial de nhom.

•  Kuɔɔny lɔŋë loilooi ke pïïr, cï mɛn de, rëk ë rɔt kennë akutnhïïm ke kɔc ke baai ka 
 loilooi loikë keek. Kënë alëu bï ya mɛt thïn në kuɔny benë yïn ya kony ago yök në 
 akutnhïïm kɔ̈k peei ku loilooi ke ciɛɛŋ cï tɛ̈n kɔɔr yïn keek thïn (Cï mɛn de, wëu, luɔɔi 
 ku/ka luɔɔi de ɣööt).

•  Piööc, kuɔɔny de ŋɛk ërɔt ku akutnhïïm ke kuɔɔny ye cak në dhɔ̈l ke piööc, rɔ̈m de 
 kä ŋic keek ku jɔl ya rëk de ciɛɛŋ.

MHWLs alëu ëya bï muɔ̈ɔ̈kdu/tïït ë nyindu ya looi ku ye luui kenë Akïïm ke GPs, akïïm ke 
ŋɛk ye kɔc jääm nhïïm, akïïm nɔŋ ŋïc dït apɛi, ku jɔl ya akïïm kɔ̈k ke loilooi ke pial ë guɔ̈p 
lëu bïk yïn ya kuɔny.

Athiekic ba ya ŋic lɔn adɛ̈ ke MHWLs acie gɛm në thëm de tuany ë autism ku luɔɔi de 
yïlac/töök ë tuaany. Keek ëya acie luui në luɔɔi de cökpiny de riääk.

Na ca yök në kuɔɔny ë NDIS ye kony, ke Akut de MHWLs acïï lëu bï yïn bɛɛr gäm ye nuɔɔr 
töŋ de kuɔɔny thöŋ kënë. 
Keek aalëu bïk yïn ya kuɔny në loiloi kɔ̈k peei wääc kenë ajuiɛɛrdun de NDIS.

Ye nuɔɔr/kuat de kuɔɔny yïndë yen ye MHWLs gäm kɔc?

• Aye cɛɛth në kä kɔɔr pial de nhom ku bïk ya 

luui kenë yïn agokë dhɔ̈l kɔ̈k bï bɛ̈n në yecök 

dhil ŋic.  

• Aye kɔc nɔŋ tuany ë Autism ku/ka kɔc ëke 

dhiëth keek/dumuuk ye nyïn tïït në keek 

rek kenë akutnhïïm ke kuɔɔny thöŋ.  

• Na ye raan ë dhiëth meth/dumuŋ ye nyin tïït 

në meth, raan de paandun ka mäth, ke Akut 

de MHWLs alëu bï yïn ya gäm kuɔny.  

• Yïn lëu ba jam wenë raan lui nɔŋ ŋïc dïït tɔ̈ 

kenë yen të de käke pial ë nhom. 

• Abï yïn ya kony në loilooi kɔ̈k ke pial ë guɔ̈p, 

agut cë tooc tënë akïïm wën nɔŋ ŋïc dïït tɔ̈ 

kenë keek.

• Abï yïn ya kony ba akutnhïïm ke kɔc tɔ̈ baai ku 

loiloi ke ciɛɛŋ yök ago rɔt mat thïn.

Ye Akut de MHWLs kuat de kɔc nɔŋ tuany ë Autism kony wudë

• Abï yïn ya kony në jam de käke ŋɛk yetök 

tënɔŋ yen kä dhal yïn lɔŋë yök de loilooi kɔ̈k 

ku kuɔɔny. 

• Abï yïn ya kony në loilooi lääu nhïïm ke pïïr, 

cït mɛn de ruŋ ë kööl de rɔ̈mpiny, tëŋ de 

wëu, gɛ̈ɛ̈r de riäth ku ɣɔɔc de käŋ. 

• Abï yïn ya kony në yök de loilooi ke NDIS ku 

loilooi kɔ̈k ke akuma. 

• Abï yïn ya gäm dhöl ë yök de internet ku 

kɔmpiötaai të kɔɔr yïn keek. 

• Anɔŋ ɣööt ke ŋɛk yetök të kɔɔr yïn të bï yïn 

tɔ̈u thïn yïtök ago mac. 

• Yïn lëu ba bɛ̈n thïn ago bɛ̈n dek në chäi ku 

bun ku ba rɔt piɔ̈ɔ̈c në tɛ̈n tɔ̈ yen thïn.

Kuɔɔny ku loilooi ye keek gam në Akut de MHWLs aalëu bïk ya wuɔ̈c. Cɔl Akut de MHWL 
tɔ̈u piɔmdu ago wël juëc yök në kë lëu bïkkë ya gam.

Kɔckuɔn ye kɔc jääm nhïïm tënë Autism 
Connect aalëu bïk yïn jääm ku bïk yïn 
gäm wël bï yïn kony ago rɔt guiir ba nem 
tënë Akut de MHWL.

Puun: 1300 308 699  

Imeeil: info@autismconnect.org.au  

Wɛbthait ku wɛbchat: 
www.amaze.org.au/autismconnect/   

Cɔl Akut de Autism Connect ago yök në kuɔɔny:

Ago yök në të tɔ̈në Akut de MHWLs thïn,                                 . Wël käkë aabï keek ya cɔ̈kpiny 
të cenë Akut yam de MHWLs liep thok. Bï ya tïŋ në Mäktam Akut de MHWL tɔ̈u piɔmdun ka 
tɔ̈u ke thiääk kenë të tɔ̈u yïn thïn. Na ca ye kënë looi, ke yïn lëu ba Akut de MHWL yuɔ̈p në 
ye dhɔ̈l käkë yiic: 

•  Puun

•  Nɛ̈m de ɣän ke luɔi në raan ërɔtde (acïn aruk kɔɔr ba kɔn ya looi)  

•  Akut de MHWLs alëu bï ya bɛ̈n baai ago yïn bɛ̈n tïŋ guɔ̈p baai, në thɛɛr kɔ̈k yiic. 
 Ëkënë akɔɔr bï kɔn ya guiir tueeŋ. Cɔl Akutduun de MHWL në telepun yic ka ba 
 bɛ̈n ërɔtdu ago bɛ̈n jam në ye wɛ̈t kënë 

Tïŋ wël tɔ̈u nhial ëtënë lɔŋë nambaai ke telepuun ke Akut de MHWL ku ɣän tɔ̈ keek thïn. Thɛɛr 
ke luɔɔi aye wuɔ̈ɔ̈c tënë Akutnhïïm juëc wääciic ke MHWLs. Tïŋ wɛbthait de akut ë MHWL 
thiääk kenë yïn ago wël juëc kɔ̈k yök. Wël ke wɛbthait ke Akut de MHWL aatɔ̈u            .

Dumuuk/kɔc tiɛ̈ɛ̈t nyïn, kɔc ke paandun ku jɔl ya mäthku aye keek loor bïk Akut de MHWL 
ya cɔɔl në nyin de raan dɛ̈t peei yic. Në ye ɣän käkë yiic, ke them ba kɔn tɔ̈ ke yï cï puɔ̈l në 
ye raan kënë ago yekënë looi në nyinde yic.  

Lëu ba Akut de MHWL ya yök wudë?

Kä kɔɔr bï keek ya tiaam:

Yïn KƆƆR

•  ba tɔ̈ ke yï nɔŋ run kaa 26 ku lɔtueŋ. 

•  ba tɔ̈ ke yï ye raan rɛ̈ɛ̈r në ɣän ke 
 baai/piɔm, në thɛɛr kɔ̈k yiic. Kënë ee 
 tɔ̈ wuya ago yïn cɔk yök kuɔɔny tɔ̈u 
 ke thiääk kenë tëduun rëër yïn thïn.  

•  Bï yïn ya tuɔ̈ɔ̈c. 

•  Ba naŋ Athöör de Medicare.  

•  Ba ya cuɛtpiny në wëu ke luɔi de MHWL. 
 Acïn wëu bï keek ya kɔɔr ago akut de 
 MWHL yök ku loilooiken aye keek gam 
 abac të cïn wëu ye keek tääu piny.

Yïn CÏÏ kɔɔr

ke yï thany ëtënë

ëtënë

https://www.betterhealth.vic.gov.au/mhwlocal
https://www.health.vic.gov.au/mental-health-services/mental-health-and-wellbeing-locals

